
CONVENIO DE COLABORACION ENTRE A CONSELLERIA DE MEDIO AMBIENTE
E ORDENACION DO TERRITORIO DA XUNTA DE GALICIA, E A ASOCIACION
“COORDINADORA PARA O ESTUDO DOS MAMIFEROS MARINOS-CEMMA”,
PARA A ASISTENCIA, RECUPERACION E ESTUDO DOS REPTILES (TARTARU-
GAS) E MAMIFEROS MARINOS VARADOS NO LITORAL DA COMUNIDADE AUTO-
NOMA DE GALICIA

En Santiago de Compostela, 17 de novembro de 2016

REUNIDOS

Dunha parte, a Conselleria de Medio Ambiente e Ordenacién do Territorio, representa-
da por Beatriz Mato Otero, de acordo co Decreto 148/2016, do 13 de novembro, inter-
vindo en representacion da Xunta de Galicia, en virtude das atribuciéns conferidas
polo artigo 34 da Lei 1/1983, do 22 de febreiro, de normas reguladoras da Xunta e da
sua Presidencia, e o artigo 2 da Resolucion do 8 de abril de 1991, pola que se publica
o0 Acordo da Xunta de Galicia do 27 de marzo de 1991, sobre convenios de coopera-
cién con outros entes publicos e de colaboracién con particulares.

Doutra parte, a Asociacion “Coordinadora para o estudo dos mamiferos marinos-CEM-
MA” (NIF G15400500) representada por José A. Martinez Cedeira, presidente da cita-
da Asociacion, designado en virtude de nhomeamento por votaciéon dos socios de da-
ta11 de febreiro de 2012.

Ambas as partes recofiécense mutuamente a capacidade e lexitimacion precisas para

subscribir o presente convenio na representacion que ostentan e, na sua virtude:

EXPONEN
I. Que a Comunidade Autonoma de Galicia ten competencias para establecer normas
adicionais sobre a proteccién do medio ambiente segundo o artigo 27.30 do Estatuto
de Autonomia (Lei organica 1/1981, do 6 de abril), en consonancia co artigo 149.1.23
da Constitucion Espanola e co Real decreto 167/1981, do 9 de xaneiro, de transferen-
cias e competencias da Administracion do Estado & Xunta de Galicia en materia de
conservacion da natureza, 1234/1983, do 20 de abril, de adaptacién de transferencias

efectuadas a Xunta de Galicia en materia de conservacion da natureza e 1535/1984,

do 20 de xufio, de ampliacién e adaptacion das funcions e servizos do Estado &8 Comu-
nidade auténoma de Galicia en materia de conservacion da natureza, mediante os que
se regula o traspaso de funciéns e servizos &8 Comunidade Autbnoma en materia de
agricultura, pesca e conservacion da natureza.

En concordancia con isto, a Lei 9/2001, do 21 de agosto de conservacién da Natureza,
no seu artigo 44, determina que sera a Xunta de Galicia quen adopte as medidas ne-
cesarias para garantir a conservacioén, proteccién e recuperacion das especies de flora
e fauna silvestres que viven en Galicia.

Asi, de conformidade con isto, o Decreto 165/2015, do 13 de novembro, polo que se
establece a estrutura organica da Conselleria de Medio Ambiente e Ordenacion do Te-
rritorio (en adiante CMAQT) atribuelle a este 6rgano da Administracion autondémica, as
competencias e funciéns en materia de ambiente e conservacion da natureza.

II. Que a Asociacion “Coordinadora para o estudo dos mamiferos marifios” (en adiante
CEMMA) é unha organizacion sen animo de lucro de ambito galego, inscrita no Rexis-
tro de Asociacions e no Rexistro Galego de Entidades Ambientais de Galicia, que ten
entre os seus fins, o fomento de accidns que leven consigo a conservacion das tartaru-
gas e mamiferos marifos. En consonancia con este fin, a asociaciéon ven participando
e colaborando activamente desde 1999 na asistencia aos animais varados na costa
galega e na recuperacion de exemplares feridos.

“CEMMA” esta constituida por socios individuais e socios colectivos entre eles: ERVA,
Asociacion Naturalista do Baixo Mifio (ANABAM) , Asociacion Galega para a Defensa
Ambiental de Galicia (ADEGA), Habitat e o Colectivo Ecoloxista do Salnés.

Asemade é membro fundador da Sociedade Espafol de Cetaceos e membro de Euro-
pean Cetacea Society. Esta integrada no Plan de voluntariado de Galicia desde 2003 e
foi declarada asociacion de utilidade publica en 2010 (DOG n° 212, do 4 de novembro
de 2010).

A Asociacién “CEMMA” ademais de dispor de duas unidades mobiles para a atencion
dos exemplares varados, conta cun establecemento veterinario destinado en exclusivi-
dade a atencién e tratamento de réptiles e mamiferos marifios, localizado no concello
de Nigran (Pontevedra) e inscrito no Rexistro de Establecementos de Animais Domés-

ticos e Salvaxes en catividade de Galicia.

As caracteristicas morfoléxicas dos réptiles e mamiferos marifios, a inclusion de moi-
tos deles no listado de especies en réxime de proteccion especial e no Catalogo de es-
panol de especies ameazadas, asi como a distribucion dispersa dos varamentos ao
longo da costa galega son factores que determinan que sexa preciso contar con expe-
riencia na manipulacion e tratamento dos exemplares ademais de dispor de instala-
cions axeitadas e destinadas en exclusivo ao tratamento deste tipo de animais co fin
de evitar contaminacions cruzadas, asi como de suficiente persoal cualificado e com-
prometido, ben a través de persoal propio ou de voluntariado, para a sua atencién, ca-
racteristicas coas que cumpre a Asociacion “CEMMA” a vista da sua traxectoria na
asistencia aos animais varados e de recuperacién de exemplares feridos destas espe-
cies e a disponibilidade en réxime de exclusividade das infraestruturas e medios nece-
sarios para desenvolver estas actuacions.

A Asociacion “CEMMA” cumpre todos os requisitos establecidos no artigo 10 da Lei
9/2007, do 13 de xufio, de subvencions de Galicia para obter a condicién de beneficia-
rio.

De conformidade coas anteriores consideracions, a CMAOT e a Asociacion “CEMMA”

establecen o presente convenio con acordo as seguintes

CLAUSULAS

PRIMEIRA.- OBXECTO

E obxecto deste convenio establecer as condiciéns para acordar a colaboracion entre
a Conselleria de Medio Ambiente e Ordenacién do Territorio e a Asociaciéon “CEMMA”
para a asistencia veterinaria e recuperacién dos réptiles, en especial das tartarugas
marifias, e mamiferos marifios varados no litoral de Galicia, asi como para a recompi-

lacion de mostras e estudo das causas de morte destes animais.

SEGUNDA.- OBRIGAS DA ASOCIACION “CEMMA”

A Asociacion “CEMMA” comprométese a:

1°.Comunicar @ CMAOT a deteccion dos episodios de varamentos das tartarugas e
mamiferos marifios ou con risco de varar , que ocorran nas costas de Galicia durante a

vixencia do presente convenio.

2°. Prestar asistencia aos animais varados vivos destas especies e proporcionarlles os
primeiros auxilios e atencion de emerxencia na costa, asi como o tratamento veterina-
rio, hospitalizacién, coidados e alimentacién durante a sua recuperacion asi como con-
tribuir, de ser preciso, a sua reintroducién ao mar.

3°. Determinar, de ser factible, a causa de morte dos exemplares varados, de ser o
caso, mediante os exames post-mortem e/ou a recollida de mostras necesarios, que
deberan ser suficientes para a determinacion da causa.

4°. Desenvolver todas as practicas recollidas neste convenio consonte a normativa en
materia de sanidade, benestar e transporte animal e nas guias de boas practicas e es-
tandares nacionais e internacionais de recuperacién e tratamento veterinario das tarta-
rugas e mamiferos marifios.

5°. Proporcionar 8 CMAOT toda a informacién relativa as actuaciéns desenvolvidas no
marco deste convenio, coa periodicidade e de acordo cos requirimentos e modelos
que se determinaran por parte do persoal técnico da CMAOT, co obxecto de estandari-
zar a recollida da informacién para o seu tratamento posterior. En especial, compro-
métense a proporcionar copia de todas as fichas clinicas e calquera outra informacion
relativa aos tratamentos veterinarios e terapias aplicadas sobre os animais durante as
fases de tratamento e recuperacion , asi como dos informes das necropsias efectua-
dos, de ser o caso.

6°.Gardar a confidencialidade debida en relacion coas actividades incluidas no presen-
te convenio, non podendo ser difundida a informacion derivada das actuaciéns realiza-
das nin entregada ou cedida para uso de terceiros, sen a previa autorizacién expresa
da CMAOT.

6°. Facer constar expresamente a colaboracion coa CMAOT en todos os anuncios e
documentos que se elaboren relacionados coas actividades deste convenio.

7°. Facilitar toda a informacién que lle sexa requirida pola CMAQOT en relacion coa xus-
tificacion do convenio, asi como pola Intervencion Xeral da Comunidade Auténoma,
polo Tribunal de Contas e polo Consello de Contas no exercicio das suas funcions de
fiscalizacion e control do destino da axuda.

8°. Reintegrar, total ou parcialmente, a compensacion econdmica percibida no suposto

de incumprimento das condicidns establecidas establecidas neste convenio.

TERCEIRA.- OBRIGAS DA CMAOT

A Conselleria pola sua parte asume 0s seguintes compromisos:

1°. Desefio e supervision das propostas de accions encamifiadas a prestar asistencia
e recuperacion das tartarugas e mamiferos marifios que varen nas costas de Galicia,
en especial as relativas a reintroducion no medio natural dos exemplares recuperados.

2°. Financiar as actividades definidas no convenio.

CUARTA.- FINANCIAMENTO

A CMAOQOT achegara a finalidade deste convenio a cantidade de vinte mil euros (20.000
€), que se financiara con cargo a partida orzamentaria 07.04.541.B.481.0, dos orza-
mentos xerais da Comunidade Auténoma de Galicia para o ano 2016, (Lei 12/2015, do
24 de decembro, de orzamentos xerais da Comunidade Auténoma de Galicia para o
ano 2016).

QUINTA.- REXIME DE XUSTIFICACION E PAGAMENTO

Sera de aplicacion o disposto na Lei 9/2007, do 13 de xufio, de subvencions de Galicia
e no seu regulamento de desenvolvemento aprobado polo Decreto 11/2009, do 8 de
xaneiro. En consecuencia a Asociacion “CEMMA”, na sta condicidon de beneficiaria,
asume os compromisos establecidos no artigo 11 da citada Lei, en concreto:

1°. Cumprir o obxectivo, executar o proxecto, realizar a actividade ou adoptar o com-
portamento que fundamenta a concesion da subvencion.

2°. Xustificar ante a CMAOQOT a realizacién da actividade e o cumprimento da finalidade
que determinen a concesidon ou o goce da subvencion.

3°. Someterse as actuaciéns de comprobacion que efectuara a CMAOT, asi como a
calquera outra actuacion e control financeiro que poidan realizar os érganos de control
competentes, para o que se achegara canta informacion lle sexa requirida no exercicio
das actuaciéns anteriores.

4°. Comunicarlle 8 CMAQOT a obtencion doutras subvencions, axudas, ingresos ou re-
cursos que financien as actividades subvencionadas.

5°. Conservar os documentos xustificativos da aplicacion dos fondos recibidos, in-
cluidos os documentos electréonicos, en tanto poidan ser obxecto das actuacions de

comprobacion e control.

En canto ao réxime de xustificacion dos gastos, a Asociacion “CEMMA” asume como

beneficiaria as seguintes obrigas:

1°. De acordo co previsto no artigo 28 da Lei de Subvenciéns de Galicia, unha vez re-
matadas as actuacions debera xustificar perante a CMAOT o cumprimento das condi-
cions da execucion e a consecucion dos obxectivos previstos.

S6 se consideraran gastos subvencionables aqueles que, de feito indubidable, respon-
dan a natureza das actividades subvencionables e se realicen durante o periodo de vi-
xencia do presente convenio. Para estes efectos, antes do 10 de decembro de 2016,
a Asociacion “CEMMA” achegara os correspondentes xustificantes de gastos e de pa-
gamentos xunto cunha memoria explicativa do custo das actividades realizadas.

Os pagamentos e as xustificaciéns dos gastos axustaranse ao disposto no Decreto
11/2009, do 8 de xaneiro, polo que se aproba o Regulamento da Lei 9/2007, do 13 de
xufo, de subvencions de Galicia.

2°. Facilitarlle, se fose o caso, toda a documentacion que requira a Intervencion da Co-
munidade Auténoma, o Tribunal de Contas e o Consello de Contas, no exercicio das
suas funciéns de fiscalizacion e control do destino da subvencion obxecto deste con-
venio.

3°. Comunicar a CMAOT, de ser o caso, as alteraciéns nas condicions tidas en conta
para a concesion da axuda obxecto deste convenio e, en todo caso, a obtencién con-
corrente de subvencidéns ou axudas outorgadas por outras administracions, entes
publicos ou privados, nacionais ou internacionais aos efectos de propofier, se procede-
ra, a modificacion das condiciéns establecidas neste convenio.

De acordo co artigo 28.6 da Lei 9/2007, do 13 de xufo, cando as actividades fosen fi-
nanciadas ademais de coa subvencién, con fondos propios ou outra subvencions e re-
cursos, deberan acreditarse na xustificacion o importe, procedencia e aplicacién de ta-
les fondos as actividades subvencionadas. O importe total das axudas recibidas para o
obxecto da subvencién non podera superar o 100 % do custo total do gasto.

4°. Reintegrar 8 CMAQT, de acordo co artigo 33 da Lei 9/2007, do 13 de xufio, a canti-
dade percibida e o interese de demora correspondente desde o momento do pago da
subvencion ata a data na que se acorde o procedemento de reintegro para o caso de

incumprimento das condiciéns nel establecidas.

o

SEXTA.-COMISION DE SEGUIMENTO

Para o seguimento, execucioén e interpretacion deste convenio créase unha Comision
de Seguimento constituida por dous representantes de ambas instituciéns que se ocu-
para de levar a termo as estipulacions deste convenio.

Esta comision tera como funcidéns: o seguimento do cumprimento do convenio, en
caso necesario, concretar aqueles aspectos da execucion do convenio que o requiran,
asegurar o intercambio de informacién entre as partes asinantes e resolver de comun
acordo calquera dubida ou diferenza que se formule sobre a interpretacion e aplicacion
do convenio.

A citada comision establecera un calendario periddico de reunidons sen prexuizo de

que a urxencia de calquera circunstancia obrigue a celebrar as que sexan necesarias.

SETIMA.- VIXENCIA

Este convenio entrara en vigor ao dia seguinte da sua sinatura, sendo de aplicacion
aos gastos realizados dende o 1 de xullo de 2016 e mantera a sua vixencia ata o 10
de decembro 2016.

OITAVA.- MODIFICACIONS DO CONVENIO
As partes poderan modificar o presente convenio en calquera momento, de mutuo

acordo.

NOVENA.- CAUSAS DE EXTINCION
Este convenio extinguirase por mutuo acordo das partes, polo incumprimento reiterado
por calquera das partes das obrigas adquiridas, ou por cambios na normativa que mo-

tivou a subscricion do mesmo.

DECIMA.- NATUREZA E XURISDICION COMPETENTE

Este convenio ten natureza administrativa, rexendo na sua interpretacion e desenvol-
vemento o ordenamento xuridico-administrativo.

A xurisdicibn competente para resolver as cuestions litixiosas que poidan xurdir é a

contenciosa-administrativa.

En todo o non recollido neste convenio, no que o réxime de financiamento se refire,
estarase ao disposto na normativa de aplicacion en materia de axudas e subvencions,
mais concretamente, na Lei 9/2007, do 13 de xullo, de subvencidns de Galicia e no

seu Regulamento de desenvolvemento.

UNDECIMA.- PUBLICIDADE

A sinatura do presente convenio supora o consentimento expreso das partes asinantes
para incluir e facer publicos os datos persoais que consten no convenio, e mailo resto
de especificacions contidas no mesmo, de conformidade co artigo 15 da Lei 1/2016, do
18 de xaneiro, de transparencia e bo goberno (DOG num. 30 do 15 de febreiro) € o
Decreto 126/2006, do 20 de xullo, polo que se regula o rexistro de convenios da Xunta
de Galicia (DOG nim.149 do 3 de agosto).

DUODECIMA.- RELACION LABORAL

A subscricién do presente convenio non conleva relacién laboral contractual ou de cal-
quer outro tipo entre os profesionais que vaian a desenvolver as actividades e a Con-
selleria de Medio Ambiente e Ordenacion do Territorio de xeito que non se lle podera
esixir responsabilidade algunha, nin directa, nin indirecta ou subsidiaria, polos actos ou

feitos acaecidos no desenvolvemento do mesmo.

E en proba de conformidade por todo o anteriormente exposto e estipulado, asinan
ambas as duas partes o presente convenio, por triplicado no lugar e data indicados no

encabezamento do mesmo.

A conselleira de Medio Ambiente e O presidente da Asociacién “CEMMA”

Ordenacion do Territorio

Beatriz Mato Otero Jose A. Martinez Cedeira

ANEXO
ACTIVIDADES DE NATUREZA SUBVENCIONABLE
1.- Recollida de informacién e/ou elaboraciéon de informes (rexistro e elaboracién
fichas varamento, elaboracién historias clinicas, elaboracion informes de necropsia...).
A contia maxima por este concepto sera de 7.000 euros.
2.- Gastos desprazamento e traslados:

— Gastos de desprazamento do persoal veterinario e rehabilitador necesario para
atender o varamento , desde o establecemento veterinario autorizado no con-
cello de Nigran ao punto da costa onde tena lugar este. (0,19 €/km e peaxes).

— Gastos de pernocta do persoal minimo necesario para atender o varamento
cando este se produza fora do concello de Nigran e se prolongue mais de 12
horas. O limite maximo por aloxamento seria de 48 € por pernocta e de 14
€/por manutencion.

— Gastos de traslado dos animais para a sua reintroducion ao medio natural ou
entre centros de rehabilitacion/hospitalizacion: (0,19 €/km e peaxes).

A contia maxima para esta actividade non superara os 1.500 euros.
3.-Gastos de asistencia e tratamento dos animais varados:

— Gastos de medicacion veterinaria e doutros produtos necesarios para a aten-
cion do animal varado.

O importe maximo destinado a esta actividade sera de 8.000 euros.
4.-Probas diagndsticas:

— Custo probas diagnésticas realizadas (analises sanguineas, analises microbio-
l6xicas (bacterioloxia, micoloxias e viroloxia) e parasitoldxicas.

— Radioloxia, ecografia, endoscopia, TAC.

— OQutras probas diagnosticas debidamente xustificadas

A contia maxima por este concepto sera de 500 euros.

5.- Gastos de alimentacion subministrada aos animais asistidos. O importe maxi-
mo destinado sera de 600 euros.

6.-Gastos realizacion exames post-mortem dos animais falecidos e toma das
mostras necesarias:

— Realizacion de necropsias.

— Extraccién de mostras: para a determinacién da causa da morte (cando non
sexa posible macroscopicamente); outras mostras de interese a conservar
para futuros estudos e divulgacions.

— Estudos histopatoldxicos, microbioloxicos e outros que sexan necesarios para
determinar a causa da morte.

— Gastos de laboratorio derivados da realizacion das seguintes probas cando a
causa da morte non poda ser determinada durante a necropsia ou cando sexa
recomentable para completar os resultados desta:

» Analises anatomopatoldxicas.
» Determinacion da presenza de bacterias, fungos e virus, ben mediante
cultivos, probas de PCR e outras.

A contia maxima para esta actividade é de 2.400 euros

